
Esta publicación forma parte de una colección de 5
investigaciones sobre los Objetivos de Desarrollo
del Milenio. Si tienes interés en profundizar en este
tema disponemos también de otros materiales com-
plementarios (cómics, pósters, cuadernos de traba-
jo…), que los puedes solicitar en cualquiera de
nuestras oficinas o en nuestra página web.

Argitalpen hau Milurtekoko Garapen Helburuen
egoerari buruzko 5 ikerketaz osatutako bilduma
baten zati da. Gai honen inguruan sakondu nahi iza-
nez gero bestelako material osagarria ere badugu
(sakontzeko koadernoak, komikiak, posterrak…),
eskaria gure bulegotan zein gure web orrian egin
dezakezu.

I. Arazoaren testuingurua

1973ko petrolio-shockak finantza-merkatuetan sortutako asimetria dramatikoak
urre beltzaren prezioa laukoiztu egin zuen, eta LPEEko herrialdeetan aurreikusi
gabeko likidezia-erreserba bat sortu zuen, Afrikako burujabetza politikoaren
(estatu independente berrien sorrera) eta finantziazio-esparru berrien (petrodo-
larrak) gidaritzaren testuinguruan. Nazioarteko banku pribatuak, 60ko hamarka-
dan herrialde berriak finantzatu zituenak, kide lehiakor batekin egin zuten topo:
Munduko Bankua. Banku horrek, 1968 eta 1973 artean, bere maileguak hamar
aldiz handitu egin zituen, eta are gehiago areagotu zituen hurrengo bost urtee-
tan. Hegoaldeko herrialdeak masiboki zorpetu ziren, eta beren zorraren zenbate-
koa 12 aldiz handitu zen, 1970 eta 1980 artean1. 

Hazkunde ekonomiko baxuak, interes tasen karrerak, lehengaien prezioen geldi-
tze gehigarriak eta beste defizit ekonomiko batzuek zor jasangaitzera bultzatu
zituzten nazio asko. 1992an, 33 HPOZ (herrialde pobre oso zorpetuak) herrialde-
ek zuten zorra 10 urte lehenagoko zorraren bikoitza zen, beren esportazioen zen-
batekoa baino sei aldiz handiagoa2. 

5

* Manfred Nolde Ekono Zientzian doktorea da, Finantzetan espezializatua, eta Alboaneko kolaboratzailea  da 2005. urtetik
Eragintza Politikoa eta Sareak arloan.

1 CADTM (2003).
2 WORLD BANK (2007).

Zor jasangaitza

Manfred Nolte*

3 DETTE & DEVELOPPEMENT (2007). Milioi bat milioi beste da bilioi bat. 
4 WORLD BANK (2007f ). 187. orrialdea
5 DETTE & DEVELOPPEMENT (2007)
6 ELGE (2007)
7 WORLD BANK (2007f ). 187. orrialdea
8 Garapen bidean dauden herrialdeek kanpotik jaso duten kapitalaren fluxuen jatorriak inbertsio zuzenak, zorro-inber-

tsioak, dohaintzak eta maileguak dira. Azken horiek soilik itzuli behar dira. Barne zorra kontuan izan gabe, kanpo zorra,
zordunaren arabera, publikoa edo pribatua da. Zordun publikoa aldebiko edo aldeaniztuneko hartzailearena izan daite-
ke. Pariseko Kluba kasu berezia da. Gu kanpo-zor publiko eta aldeaniztunean zentratu arren, hori zor osoaren %31 baino
ez da. Gainerakoa, zor pribatua (%40) eta aldebikoa (%29) da. WORLD BANK (2005b).

1980an, garapen bidean dauden herrialdeen kanpo-zor osoa 603 mila milioi dola-
rrekoa zen. 1990ean, zenbateko hori bikoiztu egin zen, 1,48 bilioi dolar arte3.  

Gaur egun, bere kanpo-zorra 2,7 bilioi dolar baino gehiagokoa da4.  Herrialde
pobre oso zorpetuen erdiak, esaterako, osasun-gastuetan baino gehiago gasta-
tzen du zor-zerbitzuan5. 

Herrialde aberatsek, munduko aberastasuna kontzentratzen dutenek, ardura gar-
bia dute jasangaitza den zor horren metatzean. Hegorako laguntzetara, urtean,
103 mila milioi dolar bideratzen da6, eta, anartean, Hegoak zor-zerbitzurako (tron-
koa eta interesak), urtean, 513 mila milioi transferitzen ditu7.

Egoera hori are gehiago okertzen da zordunei jartzen zaizkien baldintza ekonomi-
ko, politiko eta finantzario zorrotzengatik. Irizpide gardenik eta jarduerarako hel-
bururik ezean, herrialde pobreak ondorio kontrajarriak eragiten dituen nolabaite-
ko hautazko borondate on gisa definitu daitekeenaren zoriaren mende daude.

Zorra ezmorala da herrialde zordunen bizi-baliabide urriak xurgatzen baititu.
Zorra tutoretza-tresna, baita dominazio-tresna ere bada, bere emate- eta gutxi-
tze-baldintzetan oinarritzen dena. Zorra, azkenik, bidegabea da, eta, kasu asko-
tan, baita legez kontrakoa ere8. 

II. Zorra bertan behera uzteko oinarriak

Zorra arintzea edo erabat kitatzea da errealitate zaurgarri horren atzean dauden
gertakizunak eta zergatiak aztertuta ateratzen den ondorio zuzena.

Herrialde subiranoak, pertsona fisikoak, enpresak edo erakundeak bezala, beren
egoera ekonomikoa hobetzeko maileguaren figuran oinarritzen direnez gero,

9 Adibidez, 2005/2006an, Kenyako zor-zerbitzua ur-, osasun-, nekazaritza- eta garraio-dohaintzak batera baino handiagoa
zen. JUBILEE DEBT CAMPAIGN (2007).

10 Hegoaldeko Apartheid erregimenaren finantzazioa. Herrialde mailegu-emaileak kontziente ziren fondoak ez zirela esan-
dako defentsarako eta garapenerako. JUBILEE USA (2007)

11 1986an, Wall Street Journal-en arabera, Zaireko Presidente Mobutu-k Mendebaldeko Bankuetan 5 mila milioi dolar baino
gehiago zituen, hau da, Zaireko kanpo zor osoaren %50.

12 Filipinetako Bataan Planta nuklearraren kasua. Faila sismiko baten gainean eraiki zuten. Ez da inoiz erabili, eta, urtean,
360 milioiko zor-zerbitzua sortzen du. JUBILEE USA (2007).

13 Argentinako diktadurak Kongresua kontuan izan gabe negoziatutako eta egindako zorrak. Zor hori onartzea nahitaezkoa zen.

edozein zorrek, ezta zor guztiak ere, ezin du kitatua izateko baldintza bere gain
hartu. Gizarte erakundeen iritzi nagusiak bereizi egiten ditu, alde batetik, balora-
zio etikoari jarraiki onartezinak diren kargak, eta, bestetik, maileguaren oinarria
irregularra edo, sinpleki, legez kanpokoa izan delako bidegabeak eta/edo legez
kontrakoak direnak.

Lehen kasuan, ordaindu ezineko zorrari egiten zaio erreferentzia. Hau da, herrial-
dea, bere biztanleriari oinarrizko arretak ukatu gabe, ordaintzeko gai ez den
zorra9.

Bigarren kasuan, hainbat legez kontrako suposiziori helduko diegu, arrunki, zor
gorrotagarria izenarekin tipifikatuak. Zor horien portaerek honako atributu edo
ezaugarri bat edo batzuk dituzte:

• Mailegu-emaileak diktadoreen edo errepresio-erregimenen proiektuak
finantzatzeko emandako maileguaren ondorio den zorra, bere interes pro-
pioentzako egindakoa10.

• Mailegu-emaileek, zenbatekoen iruzurrezko xedapenen eta jabetzen bidez,
ageriko ustelkeria arriskua dagoela jakin arren emandako maileguen ondo-
rio den zorra11.

• Mailegu-emaileen gaitasun ezagatik edo engainuagatik eta aholku alderdi-
koiengatik huts egin duten proiektuei esleitutako zorra12.

• Zorra legezko mailegu baten ondorio da, baina gehiegizko baldintzekin
eman zen, besteak beste, kontratazio-datan merkatuan indarrean zeuden
interes-tasak baino nabarmen altuagoak, gehiegizko komisioak edo kasua-
ri ez zegozkion alboko komisioak.

• Legez kanpo egindako zorra, arautegi publikoak ezartzen dituen prozedurak
zuzenean saihestuta13. 

14 Doktrinaren aita Alexander Sack da, errusiarra, Lege-irakaslea Parisen. 1920an, Estatuen zorrari buruzko tratatu garran-
tzitsua argitaratu zuen.

15 HOUSE OF COMMONS (1998).
16 1898ko kanporatze kolonialaren ondotik, Estatu Batuek lehen aurrekaria jarri zuten, Kubak Espainiarekiko zuen zorra

arbuiatu baitzuten, zorra Kubaren interesen mesedetan baino gehiago Espainiarenetan eta armen indarrez inposatua
izan zela argudiatuz. JUBILEE USA (2007).

17 Kanadako Bankuak Tinoco diktadoreari emandako mailegua. Britainia Handiko Gorteak, Costa Ricaren alde, arrakastaz
erabili zuen Kubako aurrekaria, eta mailegu-emaileek gertakarien ezagutza osoa zutela argudiatuta, zorra bertan behe-
ra utzi zen (1923). JUBILEE USA (2007).

18 Montrealgo, McGill University-ko talde juridikoa Zor Gorrotagarriaren Doktrinari buruzko ikerketa sendoa idazten ari da.
19 Belgikako Senatuak (2007ko apirila) gehiengoz (34 bozka 29ren aurka) ebazpen bat onartu zuen. Horren arabera,

gobernuari “garapen bidean dauden herrialdeei emandako mailegu belgikarren izaera gorrotagarriari buruzko kontu-
ikuskaritza antolatzeko eskatzen” zuten. Atal berean, Senatuak kontsideratzen du “zor gorrotagarria dela, gutxienez,
demokratikoa ez den gobernuak egindakoa, lekuko biztanleriak utzitako diruari etekinik atera ez diona, eta, azkenik,
mailegu-emaileak aurreko elementuen jakitun izanda emandakoa.”

20 Munduko Bankua eta NDF, besteak beste.
21 Zor gorrotagarriari buruzko bibliografia web gune honetan kontsulta daiteke: www.odiousdebts.org
22 CAFOD(2005).

Zor gorrotagarriaren doktrina, 80 urte baino gehiagoko tradizio juridikoa
duena14, ez da gehiagotan aipatzen arrazoi politiko soilengatik, nazioarteko
erakundeak zorrotz aplikatzeak izango lituzkeen ondorioen kiribilaren beldur
baitira. Bere garaian, Britainia Handiko Parlamentuak onartu egin zuen15,
Ruandari emandako mailegu bat zela-eta.  Kubak Espainiarekin egin zuen zorra-
ren kasuan ere aplikatu zen16, edo Costa Ricak Royal Bank of Canada-k emanda-
ko maileguan izandako liskarrean17. Iraken, herrialde hartzekodunak, neurri
handi batean, doktrina horretan oinarritu ziren, 2004an, 30 mila milioi dolarreko
kanpo-zorra kitatzeko.

Hainbat arlo juridikotan18 abian den erreskatatze doktrina eraginkorra izateko,
berrespen eta aplikazio politikoz19 lagundu beharko da, hala herrialde subiranoe-
tan, nola nazioarteko finantza-erakundeetan (NFE)20, horrela garapen-arloak
eskatzen dituen beharrezko eraginkortasun-kuotak lortzeko21.

Ezgaitasun kontzeptuagatiko barkatzea, batez ere, arrazoi etikoekin defendatzen
da, baina baita arrazoi analitikoekin ere22. 

Alde batetik, baliabideak transferitzeko era hobea izan daiteke, handienetik txi-
kienerako ondorioekin, zorra deuseztatzea, txikitzea edo berregituratzea, eta,
ondorioz, garapena finantzatzeko iturri eraginkorra da. Izan ere, herrialdeek gara-
pena sustatzeko eta txirotasuna erauzteko asmoa dutenean, zorra arintzea beste

165 x 210 Informe Deuda euskera  4/11/08  17:39  Página 8



laguntza-mota batzuk baino hobea da, baliabideak Altxorraren esku jartzen bai-
titu, horrela, baliabideok gobernuaren beraren bideetatik eta lehentasunen
arabera banatuak izan daitezen. Horrek transakzio-kostuak zein ohiko laguntza-
multzoek jartzen dituzten distortsioak saihestea ahalbidetzen du23.

Bestalde, baliabide analitikoak hartzaile/emaile batukaria hobetzeko elementu
dialektikoak ditu. Alde horri alferrik egin izan dio aipamena NDFk zorraren nego-
ziazio hitzarturako modelo berrien bilaketan. Eredu horiek aurrerago aipatuko
ditugu24. 

Azkenik, gogoratu zorra herrialde pobreentzako jasangarri egitea Milurtekoko
Deklarazioan adostutako helburua dela25. 90eko hamarkadan, GLO erori egin zen
eta herrialde emaileen BPGrekiko portzentajea are nabarmenago erori zen.
2006an, beren laguntza urtean 20 mila milioi dolar emendatzeko eta, 2010ean,
100 mila milioi dolar baino gehiago emateko konpromisoa hartu zuten herrialde
emaileek, 2002az geroztik, Monterrey-n. Baina laguntza-ekintza nagusiak, gaur
egun, Irak, Afganistan, Nigeria eta Kongoko Errepublika Demokratikora soilik
bideratu dira26. 

Hain zuzen ere, GLBko27 23 herrialde kideek, 2006an, GLOko 104 mila milioi dolar
eman zituzten, 2005ean baino %5 gutxiago, 2005eko dolar konstanteetan.
Kopuru horietan, zorra arintzeko 19.200 milioiak barne dira, baita Pariseko
Klubak emandako ezohiko laguntzak ere. Zorra arintzeko laguntzak kenduta,
laguntza %1,8 txikiagoa izan zen28. Kopuru hori herrialde kideen BPGren %0,3 da.

9

23 MOSS, T. (2006) eta beste autore batzuk proposamen horretatik pixka bat aldentzen dira, barkatze-programak GLO oso-
aren portzentajean hutsaren hurrena direla argudiatuz. 

24 KRUEGER, A. O. (2002c). Lehen-lehenik, herrialde baten zorra jasangaitza denean, zorraren stockaren benetako Balore
Eguneratu Garbia (BEG) balio nominala baino txikiagoa da. Mailegu berriek hartzaileen kredituen balioa are gehiago
diluituko dute. Bigarrenik, Zorra/NPG ratioa handitzean, herrialde zordunaren interes-tasak igotzen dira. Herrialdeak
zergak handituko ditu edo beste neurri batzuk hartuko ditu zor-zerbitzurako. Neurri horiek NPGren hazkundea mantso-
tzen dute, eta are gehiago handitzen dute Zorra/BPG ratioa eta zorraren kostua. Hirugarrenik, NPGren portzentajean
ekonomiaren hazkunde-tasa ordaintzen diren interesak baino baxuagoa den kasuetan, Zorra/NPG ratioa neurri gabe
haziko da. Laugarrenik, zor-zerbitzua handitzean mailegu-emaileek estimatzen dute segur aski jasangarritasuna ez dela
lortuko eta fondo berriak gelditu egiten dira. Egoera horretan, zorra berregituratzea, arintzea eta barkatzea dira irtenbi-
de bakarrak.

25 Milurtekoko Garapeneko Helburuak: 8. Helburua, 15 Gailurra.
26 WORLD BANK (2004)
27 ELGAko Garapenerako Laguntza Batzordea.
28 ELGA (2007).

III. Bideragarritasun teknikoa: ekimen aldeaniztunak

Nazioarteko Finantza Erakundeekin (NFE) egindako zorra ikaragarri handitu da
azken urteetan. Erakunde horiek, sorrera-helburutik, mailegu-emaileak dira, eta,
ondorioz, herrialde pobreen hartzekodun garrantzitsuak dira29. Bere pisu absolu-
tuak portzentajezko soila gainditu egiten du, beste hartzekodun-talde batzuk
NFEekin homologatzen baitira beren barkatze-irizpideak aplikatzeko30.

Aurrekoari erantzunez, 1996an, NDFak eta Munduko Bankuak (GNA31 bere besoa-
ren bitartez) HIPC (Herrialde pobre oso zorpetuak)32 ekimena abian jarri zuten.

2006an, erakunde berek Ekimen Aldeaniztuna sortu zuten Zorra Arintzeko (MDRI,
ingelesezko sigletan). Ekimen horrek indartu egiten du G8ak, 2005ean,
Gleneagleseko gailurrean, iragarritako ekimena.

Garapeneko lehen hartzaile gisa duen garrantzia handiagatik, eta zorra barkatze-
ko testuinguruan, Pariseko Klubak33 hartutako neurriak aipatu egin behar dira
–garatuko ez ditugun arren–.

a) Herrialde Pobre Oso Zorpetuen Ekimena (HIPC) MBak eta NDFk zuzentzen
dute, nahiz beste hartzekodunak erakartzeko asmoa duen, arrakasta des-
berdinarekin. 1999an berrantolatu zuten, G8ak eskatuta, barne-antolaketa
arintzeko.

10

29 Herrialde pobreek kanpo-zorraren herena (%31) NFEekin dute, batez ere Munduko Bankuarekin, NDFekin eta eskualde-gara-
penerako beste banku batzuekin, esaterako, ADB (African Development Bank) edo Garapenerako Banku Interamerikarra. Zor
horri “aldeaniztuna” esaten zaio. Aurrez esan bezala, hemen ez ditugu kontuan hartu, ez herrialdetik herrialdera egindakoa
aldebiko zorra (esportaziorako laguntza-maileguak), ezta zor pribatua ere (bankukoa edo merkataria). Bi zor horiek, hurre-
nez hurren, zor osoaren %29 eta %40 dira. Barne-zorra ere ez da kontuan hartzen. PARISEKO KLUBA (2007). Hartzaile-tipo
desberdinei buruzko azalpen zehatzetarako ikus: BIS-IMF-OCDE-WORLD BANK (2007).

30 Batez ere Pariseko Kluba.
31 Garapenerako Nazioarteko Agentzia, bere ingelesezko sigletan. Munduko Bankuaren baitan mailegu arinak eta herrial-

de pobreei finantza-laguntzak ematen dizkien erakundea da. 
32 WORLD BANK (2007b).
33 1956an, Egiptoko krisitik landa sortu zen eta Argentinako krisiarekin indartu zen Pariseko Kluba talde informal bat da,

eta bere burua ez-instituzional gisa aurkezten du. Bere egitekoa herrialde zordunek ordaintzeko dituzten arazoei irten-
bide koordinatuak eta iraunkorrak aurkitzea da. Pariseko Klubaren azken txostena 2003koa da (Evian Approach), eta
tratamendu-bakartasunerako oinarrizko irizpideak (kasuz kasu), adostasuna, NDF/MB estiloaren araberakoa izatea,
elkartasuna eta aldeko tratamendua eskaintzen ditu. Iraunkortasuna da Pariseko Klubaren ekimenen ardatza. Klubak
1983tik estalitako zorraren zenbatekoa 509.000 milioi dolar baino gehiago izan arren, arau loteslerik eta objektiborik
ezagatik, eta, ondorioz, bere ekimenak diskrezioz burutzeagatik, Pariseko Klubak gizarte-erakundeek kritika zorrotzak
jasan behar izan ditu. Pariseko Kluba munduko herrialde industrializatuenak diren 18 kide iraunkorrek osatzen dute.
Klubeko partners-ak munduko 9 erakunde aldeaniztun garrantzitsuenak dira.

2007ko urtarrila arte, NDFaren arabera34, 30 herrialdek atera diote etekina
ekimenari, eta horietatik 22k lortu duten betetze-mailan, zorra arintzeko
konpromiso aldeaniztuna atzera bota ezinezkotzat jotzen da35.

Per capita errenta emakida-maileguak emateko hautagarritasun-atalasea
(urtean 825 dolar edo gutxiago) baino txikiagoa duten herrialdeei, zorra
urteko esportazioen emaitza baino 1,5 aldiz handiagoa dutenei edo aurre-
kontuko sarrerak baino 2,5 handiago duten herrialdeei dago zabalik ekime-
na. Laguntza-lerrorako hautatuak izan daitezkeen 40 herrialde daude.
Hautagai izateko, NDFarekin gutxienez hiru urteko kolaborazioa eduki
behar da. Sailkatzeko lehen maila erabakitze-maila da. Maila horretan,
herrialdeak PRS programa (Txirotasuna Murrizteko Programa, ingelesezko
sigletan) jarraitzen du, NDFak ezarritako moneta-politikako adostutako
neurriak betez. Erabakitze-mailan, herrialde hautagaia zorraren arintze ba-
tzuei onura ateratzen hasten da, nahiz ezeztagarriak izan daitezkeen.
Arintzea, esan bezala, betetze-mailan atzeraezin bihurtzen da. Maila horre-
tan, herrialdeak irizpide-sorta bat betetzen du, PRSaren baitan. Irizpide
horiek arlo soziala zein gobernatzeko era hobetzeko eta ustelkeriaren
aurka borrokatzeko dira. 

HIPC ekimenean 2004aren amaieran aurreikusitako kostuak 1. taulan ageri
dira36 .

Aurkezpenak, ekimenaren etorkizunean, zor diren fluxuen zenbateko nomi-
nalak eta BEG37 hartzen ditu kontuan.

11

34 WORLD BANK (2007c). Garrantzitsua da zehaztea, MDRI programaren pean, zorra barkatzeko erabakia erakunde
bakoitzaren ardura dela, eta herrialde kalifikatuak dataren arabera aldatzen direla (2005 eta gaur egun artean). Kasu
bakoitzean, zenbatekoa barkatzen duen erakundearekin eta barkatze-datarekin bat dator.

35 Hauek dira betetze-maila erdietsi duten 22 herrialdeak: Benin, Bolivia, Burkina Faso, Kamerun, Etiopia, Ghana,
Guyana, Honduras, Madagaskar, Malaui, Mali, Mauritania, Mozambike, Nikaragua, Niger, Ruanda, Sao Tome eta
Principe, Senegal, Sierra Leona, Tanzania, Uganda, eta Zambia. Zortzi herrialdek erabaki-maila erdietsi dute: Burundi,
Txad, Kongoko Errepublika Demokratikoa, Kongoko Errepublika, Gambia, Ginea, Ginea Bissau eta Haiti. Horrez gain,
MDRI I-Trust-erako (AEBko 380 $ baino per capita errenta txikiagoa) HIPC ez diren bi herrialde aukeratuak izan dai-
tezke: Kanbodia eta Tajikistan. Gainera, 10 herrialde aukeratuak izan daitezke: Afrika Erdiko Errepublika, Komoreak,
Boli Kosta, Eritrea, Kirgizistan, Liberia, Nepal, Somalia, Sudan eta Togo. HIPC herrialdeen jarraipen zehatza IMFn
(2007c) aurki daiteke.

36 Azpimarratzekoa da HIPC ekimenaren kostu potentzialen banaketan, Munduko Bankuak %20 ordezkatzen duela, NDFk
%9, African Developmen Bank-ek (AfDB) %7, beste aldeaniztun batzuek %10, zor komertzialak %5, beste aldebiko
laguntza batek %13 eta Pariseko Klubak %36. IMF eta IDA(2006).

37 Eguneratutako balore garbia.

b) MDRI Zorra Arintzeko Aldeaniztun Ekimena38. 2005eko ekainean, G8ko
Finantza Ministroek, Londresen, herrialde pobreen kanpo-zorra barkatzeko
hitzarmen berria adostu zuten. Hitzarmen hori Gleneagles-ko gailurrean
berretsi zuten, 2005eko uztailean. Azkenik, 2005eko irailean, Washingtonen
egin zen NDF/MB Batzar bateratuak bere egin zituen G8aren hitzarmenak,
eta G184aren hitzarmen bilakatu ziren. 

2006an, Munduko Bankuko eta NDFko Batzordeek, bi erakundeek MDRIn
parte hartuko zutela berretsi zuten, HIPC herrialdeek betetze-maila erdietsi
zezaten, hurrenez hurren, zorraren saldo biziaren erreferentzia 2003.12.31
eta 2004.12.31 izanik39. Hain zuzen ere, 2006an hasi ziren zorra arintzen.

MDRI ekimena, Munduko Bankua, NDF eta ADF (African Development Fund)
iturri dituen zorrari soilik dago zuzendua.  Betetze-mailan dauden 22
herrialdeentzako barkatzearen balore garbia, BEG terminoetan, 2005
amaieran, 18 mila milioi dolar baino gehiagokoa zen (13 mila milioi

12

38 WORLD BANK (2007e).
39 Gerora, Munduko Bankuak epea 2004.12.31 arte luzatu zuen, bost mila milioi dolarreko kostua gehigarriarekin.

Herrialde Ondoren Ondoren Aurre-
bitartekariak Bet. Erabakia Erabakia Guztira

(10) (19) (29) (11) (40)

Hartzekodun Aldeaniztunak 5,4 15,3 20,7 8,6 29,3
• MB 2,4 7,4 9,8 3,1 12,8
• NDF 0,8 2,3 3,1 2,5 5,6
• AfDB 1,6 1,9 3,5 1,0 4,5
• IaDB 0,0 1,4 1,4 0,1 1,5
• Besteak 0,7 2,3 2,9 1,9 4,9

Hartzekodun aldebikoak 7,0 13,5 20,5 13,3 33,8
• Pariseko K. 5,6 9,6 15,2 7,1 22,3
• Beste aldebikoa 0,6 3,2 3,8 4,4 8,2
• Komertziala 0,8 0,7 1,5 1,8 3,4

Guztira 12,5 28,8 41,3 21,9 63,2

Kostuak guztira BEGn (2004) 11,9 26,3 38,2 21,0 59,1

Iturria: IMF eta GNA (2006).

1. taula: HIPC ekimena. Aurreikusitako kostuen banakapena hartzaileko
(Mila milioi dolarretan)

GNArenak) MDRI ekimenak NFEen finantza-gaitasuna ere gorde behar du.
Herrialde emaileek GNA MDRI programaren pean eskainitako laguntzarekin
konpentsatzeko konpromisoa hartu dute. 2. taulak MDRI ekimenaren kos-
tuen banakapena erakusten du, hartzekodun taldeka, kostu nominaletan
eta balore eguneratu garbietan.

13

40 Testu osoa helbide honetan dago eskuragarri: www.g8.gov.uk

Ondoren Bet. Herrialde Aurre Erabak
Herrialdeak Bitartekariak Herrialdeak Guztira

Kostu nominala 35,5 7,6 5,8 48,9
• GNA 26,7 5,4 4,5 36,5
• IMF 3,0 0,7 0,4 4,1
• AfDB 5,8 1,6 0,9 8,3

Kostu osoa BEGn (2005 amaiera) 18,3 3,9 2,7 24,9
• GNA 12,8 2,5 1,9 17,3
• IMF 3,0 0,6 0,4 4,0
• AfDB 2,5 0,7 0,4 3,6

Iturria: IFM eta GNA (2006).

2. taula. MDRI ekimena: aurreikusitako kostuen banakapena, hartzaileka
(Mila milioi dolarretan)

IV. MDRI ekimenaren bideragarritasun politikoa

MDRI programaren aurrekaria 2005eko ekainean egin zen Gleneagles-eko gailurra
da. Gordon Brown-ek, Taldeko Presidenteak, jakinarazi zuen “G8a GNArekin,
Nazioarteko Moneta Fondoarekin eta Garapenerako Afrikar Fondoarekin, hautagai
diren Oso Zorpetutako Herrialde Pobreek (HIPC) egindako zor guztiak kitatzea ados-
tu duela, ekainaren 11ko Finantza Ministroen hitzarmenean adierazi zen bezala”40.

2005eko irailaren 23an, G8ko Finantza Ministroek, Washingtonen, Nazioarteko
Moneta Fondoa/Munduko Bankua Batzar bateratuaren aurrean egindako adie-
razpenean, honakoa adierazi zuten: “Berretsi egiten dugu HIPCen zorra arintzeko
G8ak egindako proposamenari ematen diogun babesa, NFEen finantza-gaitasuna
ez dela gutxituko ziurtatuz. Proposamen horrek Milurtekoko Deklarazioko helbu-
ruak erdiesteko herrialdeek egiten duten ahaleginari baliabide osagarriak ekarri-
ko dizkio, zorraren epe luzerako jasangarritasuna sustatuko du eta Ordainketa
Balantzeen posizioak hobetu egingo ditu. GNA, ADF eta IMFko akzionistei ekimen

historiko eta ezinbesteko hori osatzeko eta abian jartzeko deia luzatzen diegu”41.
Akordioa berriz ere historikotzat jo zen Wolfowitz-ek GNA onartzen zuela jakina-
razi zuenean42. 

Aurreko adierazpen horiek barne-lanaren fruitu diren beste dokumentu batzue-
kin osatu behar dira, hala nola, NDF/MBaren Staff-ak NDF/MB Batzarreko
Garapenerako Batzordeari, irailean, aurkeztutako zirriborroa. Zirriborro hori G184
hitzarmenaren aurrekaria izan zen43. 

Goiburuko oharrean hau zehazten da: “G8aren proposamenak, betetze-maila
erdietsi duten edo erdietsiko duten zenbait HIPC herrialdek GNArekin, AfDFrekin
eta NDFarekin egindako zorraren stockaren ehuneko ehun kitatzeko deia egiten
du. GNAren eta AfDFren herrialde batentzako urteko laguntza-fluxu gordinak urte
horretako arintzeari dagokion zenbatekoan gutxituko lirateke. Emaileek GNAri
eta AfDFari ematen dizkioten baliabide osagarriak (barkatutako zor-zerbitzua
konpentsatzeko) zorraren arintzean aurreikusitakoa baino zabalagoa den
GNAren eta AfDFren hartzaile azpitaldeari berriz esleituko zaizkio, etekin makro-
ekonomikoaren mekanismoan oinarrituta. Emaileek GNA eta AfDF baliabide osa-
garriz hornituko dituzte, dolarrez dolar, 40 urtera begira barkatutako ordainketen
tronkoa eta interesak konpentsatzeko”44. 

Beste hitz batzuekin esanda, HIPC programaren formulazio irmoagoa da, baina
Nazioarteko Finantza Erakundeak baliabide osagarriz hornitzeko printzipioan
kokatua.

Ondorioz, ekimenaren jomuga politikoaren lehen balorazio gisa esan genezake
G8aren hitzarmenak ez diola ezer berririk ekartzen ez HIPC Ekimenari, ezta, oro
har, zorra arintzeko aldeaniztun politikari ere, ezpada HIPC herrialdeen zor-zerbi-
tzuari Aldeaniztun Erakundeek birfinantziatzeko fondo osagarriak dituzten neurrian
erantzuten zaionaren errekonozimendu esplizitua egiten dela. Moral hazard45 figura

14

41 Testu osoa helbide honetan dago eskuragarri: www.ustreas.gov/press/releases/js2943.htm
42 WORLD BANK (2006a).
43 DEVELOPMENT COMMITTEE (2005).
44 Berdin.
45 Oro har, moral hazard jarrera problematikoaren (edo ezmoralaren) arriskuari deitzen zaio eta bere eragin negatiboei,

arazoa sortzen duen pertsona ez baita ondorioak pairatzen dituena, eta, are gehiago, horiei etekina atera diezaioke.
Kontzeptu hori ohikoa da seguru-hitzarmenen testuinguruan. Hartzaileen partetik maileguak emateko zalantzazko joe-
rei ere egiten die erreferentzia. (www.wikipedia.org). Garapen bidean dauden herrialdeen testuinguruan, Jubilee USAk
argudiatzen du IFIek moral hazard-a sortzen dutela; izan ere, maileguak egiten dituzte arduragabeki, jakinda huts egin-
dako maileguak ezingo dituztela exekutatu. Horrela, herrialde pobreek mailegu inkontzienteen ondorioak jasaten dituz-
te, ordaintzeko gaitasunik gabe. JUBILEE USA (2007).

zaharra saihestea da helburua, hau da, mailegu berriek zaharrak ordaintzen
dituztenean, zorra herrialdearen garapen-helburuetan inolako eraginik gabe bir-
finantziatzeko dagoen eten gabeko arrisku sistematikoa. Nazioarteko Erakunde
Aldeaniztunek aho batez onartzen dute HIPC herrialdeen zorra ez dela inoiz itzu-
lia izango, eta, hortaz, ez du inolako zentzurik zor hori indarrean dagoenaren itxu-
ra egitea. Egia da, halaber, NFEek, garapen bidean dauden herrialdeei mailegurik
ematen ez zaielako, aktiboen birkalifikazio-egoera ezohikoari egin behar izaten
diotela aurre, akzionisten baliabide izugarria –dolarrez dolar– eskatzen baitu.

Hitzarmen historikoa, hortaz, erakunde aldeaniztunen aktiboen berreraikitzean
zentratzen da, eta ez HIPC Ekimenaren baitan aurreikusita dagoen eta 1996ko
data duen zorraren barkatzean. Gainerakoan, barkatuko diren herrialdeak, barka-
tuko diren kopuruak eta hautatze-irizpideak eta horien baldintzatzeak HIPC eki-
menaren berak dira, eta, hortaz, zaila da hitzarmen historiko hori interesik gabea
dela pentsatzea.

The Economisten jasotako adierazpenetan, Gordon Brown-ek berak –artean
NDFko Finantza Batzordeko presidentea– aitortzen du “herrialde horiek zor-zer-
bitzua ordaintzen dutela, baina soilik erakunde aldeaniztunek mailegu eta
dohaintza berriak eskaintzen dizkietelako zaharrago batzuk ordaintzen laguntze-
ko. Fondoen birziklatze horrek Bankuko eta Fondoko Balantzeen itxura manten-
tzen dute, huts egindako maileguak benetan dutena baino itxura hobearekin
agertuz. G8aren erantzunak (MDRI) hitz-asmakizun horrekin amaituko du.
Bankuak, Fondoak eta AfDFak zorraren kobrantza eta herrialde horietara zuzen-
dutako zenbateko berdineko fondo berrien fluxua etengo dute. Hori kontabilita-
te-ariketa da eta ez altruismo-ariketa”46.

V. Kitatzearen alde ona

Garapen bidean daude herrialde batzuek Munduko Bankuarekin, NDFrekin eta
AfDBrekin duten zor guztia data jakin batean kitatzeko erabakia pauso garrantzi-
tsua47 da, eta aldaketa kualitatiboa da zorra berregituratzeko ikuspegi ofizialean.
Orain arte, ideologia nagusia zati bat soilik kitatzearen aldekoa zen, zorra, ber-

15

46 THE ECONOMIST, 2005eko urriaren 2a.
47 Afrikako herrialde askorentzat, zorra nabarmen arindu da. Ugandak bere zorraren %80 kitatuko du. Ghanak, Tanzaniak

eta Zambiak, %75. Mozambike ez da hain ongi atera (%50). Lau herrialde latinoamerikar kalifikatuek –Bolivia, Guyana,
Honduras eta Nikaragua– euren zorra laurdena eta herena artean txikitzen ikusiko dute. Egoera nabarmen hobetu da
GBI MDRIra gehitzearekin. JUBILEE DEBT CAMPAIGN (2006).

tsio ofizialean, maila jasangarrietara jaisteko eta herrialde zordunak zor-zerbi-
tzuari aurre egin ahal izateko.

Ehuneko ehunean kitatzeko arrazoia da, jasangarritasun-mailak alde batera utzi-
ta, zor-zerbitzua, oro har, emaileen mailegu eta laguntza berrien bidez ordaintzen
zela, isilekoak diren berritze-sistemen bidez, eta, horrela, zor-zerbitzua mailegu
eman berriekin ordaintzen ziren. Kontularitza-fikzio hori etetea da ikuspegi ofizial
berriaren alderdi positiboa. G8aren erabakiak, hala ere, ironikoki egokia dela
dirudi: herrialde kaltetuenen txirotasunaren arazoa ez du gehiegi konpontzen,
baina, gutxienez, bere bankeroen balantzeak berregituratzen ditu.

Era berean, komeni da azaltzea NFEek babesten dituzten indarrean dauden
mekanismoek herrialde hautagaien zorraren epe luzerako jasangarritasuna
lagunduko dutela, zorraren ratioa txikitu egiten baitute. Betetze-mailako hasiera-
ko 18 HIPC herrialdeentzat (2005aren amaieran), zorraren Eguneratutako Balore
Garbiaren Esportazioekiko ratioa jaitsi egingo da, gaur eguneko ehuneko 140tik,
ehuneko 52ra. Horrek kanpo-zorraren irudia arindu egiten du, merkatuetan kau-
dimen erlatiboa hobetzen du, eta mailegu berri handiagoak eta finantza-baldin-
tza hobeak lortzea ahalbidetzen du. 3. taulak MDRIk onuradun kopuru mugatuan
duen eraginaren ikusmira ematen du, eta lagundu egiten digu bere dimentsioa-
ren testuingurua finkatzen48. Horregatik, ohartarazi du Munduko Bankuak egoe-
ra berri horrek zer-nolako erreakzioak (free riding49) sor ditzakeen.

16

48 IMF (2005b). 
49 WORLD BANK & IMF (2007).

Itxaropenerako arrazoi bat da zorra osoki arin lekiekeen herrialde hautagaien kopu-
rua hazi daitekeela. 2006ko apirilaren 18ko NDFen eta MBaren prentsa-oharraren
arabera, HIPC ekimenaren itzuli berri batean zorra 21 mila milioi dolarretan gutxitze-
ko kalifika daitezken 11 herrialde identifikatu dituzte bi erakundeek. Afrika Erdiko
Errepublikak, Komoreek, Boli Kostak, Liberiak, Somaliak, Sudanek, Togok, Eritreak,
Haitik, Kirgizistanek eta Nepalek zorpetze- eta HIPC programaren errenta-irizpideak
betetzen dituzte. Afganistan ere kalifikatua izan liteke50. Muga-mugan dauden beste
kasu batzuk: Bangladesh, Butan, Birmania, Sri Lanka eta Tonga.

17

50 WORLD BANK (2006a).

MDRI MDRI MDRI GLO
BPGren Esport. GLOren BPGren
%-etan* %-etan %-etan** %-etan

Benin 1,2 8,8 2,7 9,0
Bolivia 2,8 9,4 4,6 8,0
Burkina Faso 1,6 17,0 2,8 12,3
Etiopia 1,8 8,9 2,3 13,5
Ghana 3,7 10,7 7,5 9,4
Guyana 8,6 9,0 7,2 15,8
Honduras 2,0 5,1 4,2 7,8
Madagaskar 4,1 13,2 5,6 10,7
Malí 2,0 7,9 3,3 12,4
Mauritania 3,9 11,6 3,7 19,1
Mozambike 2,3 7,6 1,9 25,9
Nikaragua 4,1 11,4 3,8 17,7
Niger 3,4 20,2 5,1 12,8
Ruanda 3,8 39,4 2,9 18,5
Senegal 1,7 6,4 3,9 8,9
Tanzania 2,8 14,2 3,9 11,9
Uganda 1,5 12,2 2,2 11,5
Zambia 9,5 26,5 13,2 14,9

HIPC herrialdeen Betetze-maila 3,4 13,3 4,2 13,3

Iturria: IMF (2005b).
* 2005eko BPG eta Esportazioak.
** GLO: 1996-2004 bitartean metatutako fluxuak.

3. taula. MDRI peko zorra arintzea eta betetze-mailako HIPC
herrialdeetarako GLO fluxuak

Azkenik, zorraren kudeaketa, Estatu baten erantzukizun konplexua eta ezinbes-
tekoa da, eta gaitasun teknikoa eta eragin politikoa eskatzen ditu, nahiz kostu
administratiboa neurtzea zeregin zaila izan. Moss eta Chiang51-en ikerketak era-
kusten duenez, zor handiena duten herrialdeek besteek baino negoziazio-balia-
bide, bidaia-gastu eta osagarri gehiago kontsumitzen dituzte. Senegalek 13 aldiz
negoziatu du bere zorra Pariseko Klubarekin, eta Madagaskarrek eta Nigeriak, 10
aldiz52. Uste hutsa izan arren, Radelet53-ek dioenez, iraganeko zorren negoziazio
nekagarriekin amaitzeak giza baliabide kualifikatuak libratuko ditu, hala erakun-
de emaileetan, nola herrialde hartzaileetan. Giza baliabide horiek garapenean
eta txirotasuna gutxitzen eragin handiagoa izango duten beste jarduera produk-
tiboagoetan jardun ahal izango dira.

VI. Begi-bistako mugak dituzten programak 

Hala ere, alderdi positiboek ezin dituzte begi-bistako zenbait muga ezkutatu:

a) Kitatzea herrialde gutxi batzuei soilik onartuko zaie

Beharrezkoa da zehaztea, lehen-lehenik, kitatze-proposamenak “betetze-
maila erdietsi duten edo erdietsi dezaketen HIPC herrialdeak hartzen dituela
aintzat. Eratze-mementoan, 18 ziren berehalakoan hauta zitezkeen herrialde-
ak. Gainerako hamar bitartekariak eta erabaki aurreko hamarrak betetze-
maila erdietsi ostean izango lirateke hautagai, extension sunset54 klausularen
pean kalifikatuak diren HIPC herrialdeak bezala”. Lortu nahi den herrialde
pobreen zorraren barkatzea, kasurik onenean, 40 herrialdetara zabal liteke,
eta 63 mila milioi dolarreko balioa izan dezake; Gordon Brown-en arabera,
kopuru horretatik, 40 mila milioi, “berehalakoan” barka daitezke. 

G8/G184ko liderrek zorraren barkatzeaz dihardutenean, ez dituzte kontuan
hartzen, esaterako, Asiako hego-ekialdean tsunamiak kaltetutako herrialde-
ak edo Angola edo Nigeria bezalako herrialdeak, Afrikako ekonomiaren sus-
tatzaile garrantzitsuak, edo Haiti55, Latinoamerikako herrialde pobreena.

Ekimen horrek oso eragin mugatua du. Berehalakoan eragingo liekeen 18
herrialdeak errenta baxua duten herrialdeetako biztanleriaren 1/8 osatzen

18

51 MOSS, T. and CHIANG, H. (2003).
52 MOSS, T. (2006)
53 RADELET, S. (2005).
54 IMF/IDA (2005).
55 20 milioi dolarrekoa da GBIk, MDRI programaren baitan (2007) emandako laguntza, harik eta betetze-maila erdiesten

duen arte.

dute, eta, gutxienez, 62 herrialde gehiagotan kitatuak izan beharko lirate-
keen zorren %10. Herrialde horiek, 201556 bitarte, erakunde aldeaniztunei
zor-zerbitzuagatik 10 mila milioi ordainduko dizkiete, gehienetan era ez-
demokratikoan inposatutako baldintzak ez betetzeagatik. Afrika azpisaha-
rarrak, soilik, 230 mila milioiko kanpo-zorra du. Herrialde pobreek, guztira,
2,7 bilioi dolar zor dute57.

Teorian, herrialde batzuei zorra ehuneko ehunean bat-batean kitatzea oso
da mesedegarria herrialde horientzat, baina besteak laguntzarik gabe
uzten ditu. Hortaz, oinarrizko lege-arazo baten aurrean gaude, eta horrek
tratamenduaren bateragarritasunaren problematikan jasotako konparake-
ta-arazoak sortzen ditu, baldin eta ez badira kitapen horretarako fondo
gehigarriak bideratzen, gainerako herrialdeak laguntzeko gaitasuna kalte-
tua izan ez dadin. 

2005eko iraileko NDF/MB Batzarra gai horren inguruko negoziazio
bizien lekuko izan zen, nazio batzuek herrialde batzuei egindako aldeba-
karreko barkatzeak bidegabetzat jo zituztelako, beren zorra hobeto
kudeatu zuten herrialde batzuei ez baitzitzaien tratamendu berdina
eskaini. Herrialde bakoitzari aplika dakizkiokeen kasuistika berezien
arabera, printzipio hori babesteak herrialde hautagaien zerrendan
ñabardura berria ekarri du. 2005eko abenduaren 21ean, 19 herrialdek
betetzen zituzten NDFak 3,3 mila milioi dolarreko arintzea onartzeko bal-
dintzak, nahiz Rodrigo Ratok (garai horretan NDFeko Zuzendari exekuti-
boa), prentsaurrekoan, tratamenduaren bateragarritasunaren printzipio-
rako errenta-atalasea aipatu zuen, eta ondorioz 37 herrialdek izango
lukete zorra kitatzearen onura: 38 HIPCtik 35 (iraunkorrak diren ordain-
ketak atzeratuak dituzten Liberia, Somalia eta Sudan izan ezik), gehi
Kanbodia eta Tadjikistan. Nahiz azken bi herrialde horiek ez liratekeen
HIPC herrialde gisa sailkatuko, NDFren laguntza jasoko lukete, baina ez
Munduko Bankuarena58. Prentsaurreko berean, Ratok uko egin zion bide-

56 KAPOOR, S. (2005).
57 Kenyak 7 mila milioi dolar zor du eta bere zor-zerbitzuak, 2005ean, urteko osasun-, ur-, komunikazio-, nekazaritza-,

garraio- eta finantza-aurrekontuaren batura baino handiagoa da. Indonesiaren zor gehiena aurreko diktadoreen pean
egin zen. 2004an, 140 mila milioi dolar zor zituen, eta urteko zor-zerbitzua 31 mila milioi dolarrekoa zen. 2006an, aurre-
kontuaren laurdena bideratu zuen zor-zerbitzura, osasunera eta hezkuntzara batera baino lau aldiz gehiago. JUBILEE
DEBT CAMPAIGN (2007).

58 IMF (2005a).

gabekeriez hitz egiteari eta “herrialde batzuentzat, nazioarteko komuni-
tatearen ondorioa zorpetze-maila neurrigabea dela, eta komunitateak
ODMak lortzeko bidean lagundu nahi duela” esatera mugatu zen59.

b) Kanpo-zor osoaren proportzio txiki batean

Bigarrenik, proposamenak Munduko Bankuarekin, AfDBkin eta NDFarekin
dauden zorretan baizik ez du eragiten. Garapenerako Banku Interame-
rikarrarekin (GBI) eta beste agentzia aldeaniztunekin dauden zorrak, hasie-
ra batean, at gelditzen dira; adibidez, Karibeko Garapen Bankuarekin.
Hautatuak izan litezken 18 herrialdetik lauk –Bolivia, Guyana, Honduras eta
Nikaragua–, datozen 5 urteetan, 1.400 milioi ordainduko dizkiote GBIari zor-
zerbitzuan. Datozen 10 urteetan, Latinoamerikako 5 herrialde pobreenak
Garapenerako Banku Interamerikarrari 3.300 milioi dolar ordaintzera derrigor-
tuta daude zor-zerbitzuagatik. Hortaz, proiektuak ez ditu erakunde aldeaniztu-
nak %100ean barne biltzen.

2007ko martxoaren 16an, GBIk HIPC ekimenaren baitan kalifikatutako 5
herrialde latinoamerikarrek zor zituzten 4.400 milioi dolar kitatuko dituela
jakinarazi zuen60. 

Baina, batez ere, ez ditu gainerako nazioarteko hartzaileak barne biltzen.
Jada, bi aldiz adierazi dugu, garapen bidean dauden herrialdeen zorraren
stockaren herena bakarrik dela organizazio aldeaniztunen titularitatekoa.

c) Ez dio HIPC zor osoari erantzuten

Ez da herrialde homologatuen zor osoa barkatzen, baizik ezarritako eten-
datako zenbateko bizia, hau da, 2004-12-31ko saldoak. Data horretatik
landa hartutako gainerako konpromisoak ez dira hitzarmenaren aplikazio-
arloan sartzen. Beste hartzaile aldeaniztunekiko zorra, aldebiko zorra eta
zor komertziala ere ez dira kontuan hartzen.

Bestalde, 1. taulak HIPC ekimenak aurreikusitako kostua erakusten du,
MDRI hitzarmenaren aurretik eta ondoren. Taulak HIPC ekimenari dagoz-
kion aldebiko eta aldeaniztuneko konpromiso guztiak batzen ditu, baina

59 Berdin.
60 EURODAD (2007a). Hauek dira herrialde horiek: Bolivia (1.000 milioi dolar), Guyana (467.000 dolar), Haiti (20 milioi

dolar, 2009rako aurreikusitako betetze-maila erdietsi arte), Honduras (1.400 milioi dolar) eta Nikaragua (984.000 dolar).
Itxiera 2004ko abenduko zor bizia da. Fondo berriak gehitzerik aipatzen ez denez, GBIren FSOk (operazio bereizietara-
ko fondoa, ingelesezko sigletan) bere ondarea barne-berregituratzea aurreikusten du, laguntza berriak bertan behera
uzteko arriskuarekin. Estatu Batuak dira GBIren akzionista nagusiak. Haitiren egoera negargarria nabarmen geratzen da.

MDRI61 hitzarmenean ez daude agente horiek guztiak, baizik aurretik aipa-
tutakoak soilik62.

Gainera, 38 HIPC herrialde hautagaietatik 19rentzat MDRI programak bide-
ratutako proiektuaren zenbatekoek –37,6 eta 56,3 mila milioi dolar– 40/50
urteko epeko ordainketa-egutegia erakusten dute. Gaur egungo bere
balioa nabarmen txikiagoa da, kapitalizazio-tasaren arabera. Programak ez
duenez aldi bakarreko kitapena aurreikusten (one-off), baizik aldizkakoa,
bere kuantifikazioa askoz txikiagoa da, balio garbi eguneratuari dagokion
lerroan ageri denez. Sony Kapoor-ek (2005) zenbatetsi du ekitaldi bakar
batean 35 mila milioi (up-front) ez liratekeela nahikoak izango 42 herrialde-
ren HIPC zor aldeaniztuna kitatzeko, gaur egungo balio garbian. Errenta
baxuko herrialde gehiagorentzat (Munduko Bankuaren definizioaren ara-
bera errenta baxua duten herrialde guztiak, India izan ezik), gaur egungo
balio garbiaren zenbatekoa 80 mila milioi dolarrekoa da.

d) Epe laburreko eragin mugatua

MDRI ekimenaren oinarria 1996ko HIPC ekimena da; 2005eko apirilean
adostua, 2005eko uztailean onartua eta 2005eko irailean berretsia,
2006ko uztailaren 1ean sartu zen indarrean, Munduko Bankuarentzat63 37
mila milioi dolarrekin eta NDFarentzat (2006ko apirila) 4 mila milioi dolarre-
kin (40 urte inguruko epean). 2006ko apirilaren 19an, AfDBak zor osoa
arintzea onartu zuen MDRI programaren pean. Arintzea 8.500 milioi dola-
rrekoa izan zen, 50 urteko epean, 2006 eta 2054 artean64.

Egindako aurreikuspenen arabera, herrialde homologatuek (betetze-mai-
laren ondorengoak), 2007tik aurrera, urtean, 1.000 milioi dolar inguru
aurreztuko dute, eta, 2010ean, 1.700 milioi dolarrera hel daitezke, ondo-
ren beherantz egiteko65. 40 urtez, batez besteko etekina, urtean, 1.250
milioi dolarrekoa izango da66.

Aurrekoa kokatzeko, HIPC67 herrialdeen zorra 500 mila milioi dolarrekoa
bada, herrialde horiei zorra kitatu behar zaiela irizten da, eta, aldi berean,

61 DEVELOPMENT COMMITTEE (2005).
62 Horiei GBI gehitu zitzaien 2007an.
63 WORLD BANK (2006a).
64 AFRICAN DEVELOPMENT BANK GROUP (2006).
65 THE WORLD BANK (2007f ).
66 JUBILEEDEBT CAMPAIGN (2006).
67 JUBILEEDEBT CAMPAIGN (2006).

horrek urteko 10 mila milioi dolarreko zor-zerbitzua kitatu behar du, ODMak
lortzeko. 50 mila milioi kitatzeak, zor-zerbitzutik mila milioi libratzea dakar;
HIPC herrialdeek behar dutenaren ehuneko 10 da.

Horrez gain, errenta ertaina duten herrialdeak ez dira kontuan hartzen.
Herrialde horiek ere presio handiak jasaten dituzten zor-zerbitzuengatik.

e) Barkatzen, baina bat egin gabe 

MDRI proposamenak helburu bikoitza du: HIPC herrialdeen zorra baldintza-
pean kitatzea ODMak lor ditzaten lagunduz, eta, aldi berean, GNAk eta
AfDFk duten finantza-gaitasuna gordetzea.

NDFrentzat auzia nahikoa sinplea da. Zorraren kitapena 1999-2000 urteeta-
ko urrearen salmenta mugatuaren gainbalioen bidez finantziatuko da
(Special Disbursement Account) eta PRGF-HIPC Trust eta MDRI-I eta MDRI-
II diru-laguntzen kontuekin (horrek bi fondoen etorkizuneko gaitasunean
eragingo du): diru-laguntzen kontuetako 43 zergapekoek onartu dute fon-
doak ekimen horietarako bideratzea68.

GNA eta AfDF zorrarentzat69, zorra ehuneko ehunean kitatzeak beste ondo-
rio batzuk ditu. Kitapen teknikoaren kontabilitate-ondarea gertatzean, nor-
malean, GNAn eta AfDFn70 erregistratzen diren galerak fondo propioen kon-
tra joan behar lirateke, eta hori, balantzearen egituratik begiratuta, harriga-
rri gertatzen da, horrek etorkizunean GLOak sortzeko gaitasunean duen
eraginarekin. Aurrez aipatutako iturri ofizialek adierazten duten gisan71,
Munduko Bankuarentzat (GNA), G8ak egindako proposamenaren baitako
zorraren arintzea, datozen 40 urteetan zehar, 42.500 milioi dolar ingurukoa
izango dela kalkulatzen da. Hori GNAren aktiboen %27 litzateke, 2005aren
amaieran. Ehuneko hori %36 arte handituko litzateke HIPC herrialdeen
kopurua emendatuko balitz, sunset klausularen pean. 2005eko irailean,
GNAren aktibo osoak 144,5 mila milioi dolarrekoak ziren. 

68 IMF (2007b).
69 Gauza bera gertatzen da GBIk iragarritako kitapenarekin. BIDekiko zor-zerbitzua %30 gutxituko dela aurreikusten da,

baina kitatze-gastu horiek honela konpentsatuko dira: mailegu berrietan egingo diren mozketekin eta huts egindako
zorretan eskura ez dauden zenbatekoak kitatzearekin. EURODAD (2007a).

70 AfDBn (2006) irakur daitekeenez, “AfDBren finantza-gaitasuna gordetzeko, AfDB taldeak hitzarmena adostu du emaile-
ekin. Emaileok MDRI programa osoki finantzatuko dutela bermatu dute, AfDBri egindako ekarpenen egutegian ekarpen
gehigarri gisa”.

71 DEVELOPMENT COMMITTEE (2005).

Horregatik, G8aren proposamenez, Munduko Bankuak arrakastaz konben-
tzitu zituen bere kideak zorra kitatzetik sortutako finantza-fluxuak osoki
konpentsatzeko. Konpentsazioak herrialde emaileek, 2006-2008 urteetara-
ko, Bankuarekin jadanik konprometitutako 18 mila milioi dolarrei gehitu
behar zaizkie. Izan ere, G8ko finantza-ministroek, guzti-guztiek eta banaka,
Paul Wolfowitz-i (MBko presidentea, garai horretan) zuzendutako karta
sinatu zuten, Bankua, zorra kitatzeak izango zituen ondorioetatik, dolarrez
dolar, konpentsatuko zutela zin eginez72. Akzionista nagusiak beren ban-
kuarekin lotzen dituen dokumentu garrantzitsu horrek “GNA 14” konpromi-
soak bere horretan mantenduko lituzketela adierazten du, proposatutako
zorra kitatzeko konprometitutako baliabideei beste batzuk gehituz. AfDF
konpentsatzeko ere antzeko adierazpenak daude. 

Hala ere, epe luzerako finantza-mekanismoak ez dira esplizituki inongo
dokumentu ofizialetan jasotzen, eta proiektuaren gehigarria, GLOren
hazkunde garbirako gakoa, kontrolatzea zaila izango da. 2008tik haratago,
ezinezkoa izango da emaileek zorra arindu –kitatu– gabe zein laguntza
eskainiko zuketen jakitea. Ondorioz, zaila izango da eskaintzen duten dirua
bestela izendatuko luketenaren gehigarria edo ordezkaria den jakitea.
Erakunde aldeaniztunek swap bat egin dute zorren ordainketaren arriskua-
ren eta beren etorkizuneko hitz-emateen balorearen artean, orotara zero
dena. Bitartean, herrialde pobreek, 2015 arte, urtean, 50 mila milioi dolar
gehiago behar dituztenek, ez dituzte ODMak erdietsiko. 

f ) Baldintza zorrotzen pean

Dokumentazio ofizialaren arabera73, zorraren arintzearen onurak ziurtatze-
ak gobernatzeko eta gastu publikoa kudeatzeko estandar egokiak eskatzen
ditu betetze-ondorengo herrialde hartzaileetan. Hori lortzeko, bi pausoko
prozesua jarrai daiteke. Lehenik, herrialdeek betetze-mailarako hautagai
egin zituzten HIPC irizpide-gakoak jarraitu beharko dituzte. Horrek PRSP
(Poverty Reduction Strategy Programme) peko aldeko historiala eskatzen
du, abian baten bat egongo balitz. Herrialdeak ez badu Fondoarekin progra-
marik, bere oraintsuko politika makroekonomikoaren emaitzaren ebaluazio
positiboa eskatuko da, Fondoak eskatzen duen bezala ebaluatua.
Bigarrenik, Bankuak CPIA (Country Policy and Institutional Assessment)

72 www.ustreas.gov/press/releases/js2495.htm. 27.09.05
73 DEVELOPMENT COMMITTEE (2005).

Gobernatzeko dagozkion alderdiak ebaluatuko ditu, gobernatzean, gastu
publikoaren kudeaketan eta lotura duten faktoreetan garapenik egon den
jakiteko. CPIA osatzen duten indizeetako batzuk –16 guztira– jabegotasun
eskubideari, legeetan oinarritutako gobernantzari, finantza-kudeaketaren
eta aurrekontuaren kalitateari, errentak mugitzeko efikaziari, administrazio
publikoaren kalitateari, gardentasunari, fidagarritasunari eta sektore publi-
koaren ustelkeriari buruzkoak dira. Irizpide horiekin bat, IMFaren eta
AfDBren staffaren ebaluazioaren ondoren, GNAko Zuzendari exekutiboak
dira zorraren arintzea zein herrialdek jasoko duten erabakitzen dutenak.
Proposamen ofizialak arintzearen ondoren lortutako kreditu-jarduera
berriaren zenbatekoetan eta baldintzetan ere jartzen du arreta. Debt
Sustainability Framework-ak (DSF) bideragarriak ez diren mailegu-jarreren
jarraipena egitea aurreikusten du, diziplinarik gabeko finantza-jarrerak
(free riding) jarraituz eta salatuz.

Baldintzatzearen74 eta politika ekonomiko ortodoxoen inposaketaren bene-
tako dimentsioak eztabaida-maila handia dakar. Zorra kitatzeko politikan
baldintzatzea literatura akademikoan maiz tratatzen diren bi gaitan oina-
rritzen da Lehenik, hegoaldeko herrialdeek laguntzak xurgatzeko duten gai-
tasuna. Herrialde horiek, ahultasun teknikoagatik eta instituzionalagatik,
ez dira gai jasotzen duten laguntzari etekina ateratzeko, asetasun-mailara
heltzen dira eta horrek laguntzak gero eta txikiagoak diren bazterreko ete-
kinak sortzen ditu. Bigarren alderdiak, gaitz holandarra izenarekin ezagu-
tuak, inflazio-efektuekin eta herrialdearen benetako trukatze-harremana
txartzearekin du zerikusia eta esportazioen lehiakortasuna txikitzearekin,
ordainketen balantzean defizita eragiten du. Bi argudio horietatik bakarrak
ere ez du laguntza-erritmoa txikitzea justifikatzen, nahiz, guztiek aitortzen
duten laguntza beste gabe handitzeak ez duela ODMak75 betetzea berma-
tzen. Hain zuzen ere, Munduko Bankuak berak onartzen du “zorraren jasan-
garritasuna erdiesteko zorra txikitzea ez dela nahikoa”76.

Horrekin guztiarekin, Munduko Bankuaren 50 PRSP (Poverty Reduction
Strategy Paper) programen, herrialde pobreek zorra arintzea zein baldintze-
tan lortzen duten jasotzen duten programak, ikerketa batek77 erakusten du

74 OLIVIE, I y STEINBERG, F. (2006).
75 OLIVIE, I eta STEINBERG, F. (2007).
76 WORLD BANK (2006b).
77 WORLD DEVELOPMENT MOVEMENT (2005).

165 x 210 Informe Deuda euskera  4/11/08  17:39  Página 24



%90ak zerbitzu publikoen pribatizazioa exijitzen duela, %96ak politika fis-
kal zurrunak eta %70ak merkataritzaren liberalizaziorako neurriak sartzen
dituela. UNCTADen78 bi txostenek salatzen dute 90eko hamarkadan herrial-
de pobreen merkataritzaren liberalizazioa pobrezia eta langabezia hazte-
arekin, soldata-desorekak areagotzearekin eta batez besteko soldatak
gutxitzearekin lotu zela. Liberalizazioa zenbat eta handiagoa izan orduan
eta handiagoa zen eragin ezkorra.

Hala ere, MDRIk ez du ezer egin garapen bidean dauden herrialde horieta-
ko gobernuek autonomia berreskuratzeko. Alderantziz, G8ak jakinarazi
zuen Munduko Bankuari eta NDFari hartutako neurriei buruzko txosten bat
eskatuko ziela, fondo berrien jomugen optimizazioa ziurtatzeko. Hain
zuzen ere, eskatutako exijentzia betetzeko jarri zen abian Debt
Sustainibility Framework-a, 2005ean79. 

g) Harrapariak ere agertu diren lekua (Vulture Funds)

Ez dago Hegoaldeko zorra kitatzeko tratamendurik, inguru legala eduki
arren, moralki iraingarri den ekimen jakin bati aipamena egiten ez dionik.
Vulture Fund (Putre Fondoa edo Sarraskijale Fondoa), medio saxoietan, zor
kobraezina deskontu handiarekin prezio baxuan erosi ostean, epaitegietan
gora joz, nominala gehi kostuak berreskuratuz benefizioa bilatzen duen
gizarteari80 deitzen zaio.

Kasurik berriena Virgin uharte britainiarretan erregistratuta dagoen DENE-
GAL International Ltd.-rena da. Bere helburu soziala Zambiako zorra exeku-
tatzea da. Zoritxarrez, Londreseko justiziak, partzialki, bere aldeko epaia
eman du eta horrek alarma soziala piztu du. Erakunde zibilek Munduko
Bankuaren esku-hartzea eskatu dute, jarduera hori NFEei81 esker eskuratu-
tako zorraren arintzeak emandako kaudimen-hobetzean oinarritzen baita.
Britainia Handiko Gobernuak bat egin du protestarekin82.

78 UNCTAD (2002a).
79 WORLD BANK (2007a).
80 Ezkutuko konpainiak dira, normalean paradisu fiskaletan finkatuak. Azken titularrak identifikatzea zaila izaten da, bata

bestearen gainean jarritako sozietatez osatutako sare konplexuz osatuak baitaude. 
81 1979an, Errumaniak Zambiari 15 milioi dolarreko mailegua egin zion nekazaritzarako makinaria erosteko. Tronkoa eta

interesen balioa metatuta, ordaindu gabeko 30 milioi dolarreko zorra DENEGALek erosi zuen 3,3 milioi dolarretan.
Jarraian, konpainiak Zambiari 55 milioi dolarreko demanda jarri zion. Ingalaterrako gorteak, Erresuma Batuan,
Zambiaren 17,5 milioi euroko eskubidea eman dio DENEGALi.

82 SEAGER, A. (2007).

Anekdota deitoragarri baina puntuala izatetik urrun, Munduko Bankuak,
berriki, ohartarazi du, HIPC herrialde jakin batzuei zorra arintzea onartu
ondoren lortu duten ordainketarako gaitasunaz baliatuz, herrialde horien
kontra erasoak burutzen direla. 2005aren amaieran, gutxienez, erabakitze-
maila lortu zuten 11 HIPC herrialde, zor komertzial pribatuarengatik, 38
auziren lekuko ziren. Orotara, erreklamazioa 2.000 milioi dolarrekoa (tron-
koa, interesak eta isunak barne) dela kalkulatzen da. Hasierako zorra erre-
klamatzen denaren laurdena zen83.

VII. Jasangarritasunaren bila

Munduko Bankuarentzat eta NDFrentzat84 “herrialde batek zorraren jasangarrita-
suna lortzen du gaurko eta etorkizuneko zorraren kanpo-zerbitzuari osorik aurre
egiteko gai denean, inolako birfinantziaziorik gabe edo atzerapenen metatzerik
gabe, eta hazkundea konprometitu gabe”. Zorraren karga erlatiboaren maila
zehazteko jasangarritasun adierazleak erabiltzen dira85. Abantailak guztiek dituz-
ten arren, ez da aho batez adierazle jakin bat nagusitzen. 

Luzaz, G-8ak eta NFEak herrialde pobreen zorraren arazoa obsesio bakar batekin
landu dute: maileguak egiten jarraitu eta zorraren ordainketa lortu. 90eko
hamarkadatik aurrera, norabidea aldatu egin da, arrakasta iraunkorragoaren bila
eta garapen bidean dauden herrialdeak zorraren tranpan86 berriz eror ez daitezen
prebentziorako mekanismoak sartuz. 

Hala ere, GNAk eta NDFk87 jasangarritasuna lortzeko erabiltzen dituzten irizpide-
ek gauzak bere horretan egonkortzen dituzte. Printzipio-sorta batean zentratzen
dira, eta horietatik hiru bereiziki nabarmenak dira: a) birfinantziazio-prozesuak
gainditzea; b) herrialdearen track-record-a, lortutako arintzea norabide onean
dagoenaren froga gisa; c) finantziazio gehigarria egotea, hala behar izanez gero88. 

83 WORLD BANK (2007d).
84 DEVELOPMENT COMMITTEE (2001).
85 IMF (2003). Adierazleen adibide dira ondorengo ratioak: a) zorra/BPG; b) zorra/esportazioak; c) gobernuaren

zorra/ohiko sarrera fiskalak. Beste batzuk likideziaren beharrei egiten die erreferentzia: a) zor-zerbitzua/BPG ratioa; b)
zorraren kanpo zerbitzua/esportazioak; c) zor-zerbitzua/ohiko sarrera fiskalak. BPG nominalaren hazkunde-tasarekiko
zor biziaren batez besteko interes-tasaren ratioa ere. Adierazleak garrantzitsuak dira garaikako alderaketak egiteko.

86 CIDSE (2007).
87 DEVELOPMENT COMMITTEE (1996).
88 DEVELOPMENT COMMITTEE (2001).

2005eko udaberrian, Munduko Bankuak eta NDFk sarrera gutxiko herrialdeen-
tzat jasangarritasunaren DSF89 marko berria sartu zuten (LIC ingelesezko sigle-
tan). Garapen bidean dauden eta mailegu ofizialak iturri nagusi dituzten herrial-
deen finantziazio berrirako aholkuak eta gida ekarriz. Asmoa jasangarria ez den
zorraren metatzea prebenitzea da.

Esparruak ardura, emaileena eta hartzaileena, biena dela aldarrikatzen duen
arren, garapen bidean dauden herrialdeek zorra kudeatzeko gaitasuna indar-
tzeko politikak sustatu eta erakundeak indartu beharko dituzte, baita talka
exogenoekiko –hasi nazioarteko merkataritzaren baldintzetatik eta hondamen-
di naturaletaraino– urrakortasuna murriztu ere90. Gainera, aipatutako erakun-
deek kontrolatu egin beharko dute, LIC herrialdeen kaudimen eta zorpetze-
maila handiagoa ez daitezen free riding91 bihurtu, ezta amore ematen ez duten
mailegu-emaileentzako diziplinari gabeko baliabide ere.

DSF, kasuan kasuko azterketetan oinarritzen da (DSA, zorraren jasangarritasuna-
ren azterketa, ingelesezko sigletan). Azterketok aipatu herrialdeen eboluzioa
zorrotz zuzentzen dute92. DSA93 batek herrialdearen 20 urterako aurreikuspenak
ditu, bere urrakortasuna aztertzen du, kontrako eszenei aurre hartzen die eta
aholkuak ematen ditu.

Anne Krueger-ek, NDFko goi-zuzendariak, 2001 eta 2002 bitartean abiatutako
ekimenak aparteko aipamena merezi du. Anne Krueger-ek, Zor Subiranoa
Berregituratzeko Mekanismoa (ZSBM)94 proposamenaren aitzindaritza hartuta,
zorraren berregituratzearen pentsamendu ofizialean ustekabeko aldaketa eragin
zuen. 

ZSBM “urteetan, NDFren barruan eta kanpoan, zor subiranoaren berregituratze-
ak duen ikuspegi berriaren beharraz eztabaida zabala egin zela” jabetzetik sortu
zen. Gaur egungo berregituratze-prozesua herrialde zorpetuarentzat eta bere
hartzekodunentzat nahi baino luzeagoa, kaltegarriagoa eta ustekabeagoa dela

89 WORLD BANK & IMF (2007).
90 WORLD BANK (2007a).
91 Lehendik aipatua, IFIetatik haratago, beste eskaintza batzuen bidez finantzazioa aurkitzeko politika gisa. Hala ere,

Munduko Bankuak berak aitortzen du “free rider gaiaren konplexutasuna hartzaileak koordinatzeko prozesu formalera-
ko edo mailegu-emaile komertzial oportunisten benchmark-en zaurgarritasun serioak aurreikusteko instituzio-esparru-
rik ez egotetik sortzen dela”. RESOURCE MOBILIZATION DEPARTMENT (2006).

92 WORLD BANK & FMI (2006a).
93 DSA baten ezaugarri zehatzak WORLD BANK & IMF (2006b)-en ikus daitezke.
94 KRUEGER, A. (2002b).

165 x 210 Informe Deuda euskera  4/11/08  17:39  Página 27



adierazteko gero eta adostasun zabalagoa dago”95. Bere jatorrizko ikuspegian,
gerora zehaztua, NDFri autoritate legal gehigarri bat emango litzaioke mekanis-
moaren funtzionamendurako erabaki nagusiak zuzentzeko, berregituratze-hitzar-
menak barne96. Mekanismoa hiru printzipiotan oinarritzen da: lehena, zordunari,
negoziazio-prozesuan, hartzaileen aurrean, lege-babesa ematea; bigarrena, har-
tzaileari zordunak fede onez negoziatuko duela eta aktiboen balorea babesteko
eta hazkundea suspertzeko politikak jarraituko dituela ziurtatzea; eta hirugarre-
na, indarrean dagoen finantziazio pribatua ez dela berregituratuko bermatzea.
Azkenik, kaudimen-gabeziako etxeko legeekin bezala, foro independentea eta
zentralizatua beharrezko da erreklamazioak egiaztatzeko, bozketak zaintzeko eta
eztabaidak esleitzeko (Zorraren ebazpenerako foroa)97. Zorraren ebazpenerako
Foroko kideak izendatzea NDFren konpetentzia berria izango da98.

ZSNM ekimena lehenik sektore pribatuari zuzendu zitzaion, eta, ez hainbeste,
aldeaniztun zorrari. HIPC herrialdeak ere ez zituen bere egiten. Nolanahi ere,
2003ko udaberriko NDFren eta MBaren bileretan gutxietsi egin zen.

Indarrean dauden ekimen haien –aldeaniztunak eta besteak– etekinei guztiz uko
egin gabe, jasangarritasunaren ikuspegi ofizialaren deskribapenak zuzenean
garamatza erdiko orrialdeetan NDFk eta beste erakunde paralelo batzuek aho
betean aldarrikatutako baldintzatzearen estrategiari buruz azaldutakora, inposa-
tutako estrategiak, garapen bidean dauden herrialdeekin negoziatu gabeak. 

Ondorioz, jasangarritasun-lerro berriak eta adostuagoak behar dira, orrialde
hauen hasieran aipatutako lege- (zor gorrotagarria) eta etika-dimentsioan (zor
ordainezina) oinarrituak.

Ez da erraza, beti instituzioen zentzugabekeriari erantzunez, justiziaren bandera
jasotzen duten eta pragmatikoak baino idealistagoak diren guztiak aipatzea. 

Hegoaldeko Bankuaren sorrera independentzia estrategia horren baitan koka
daiteke. Sei herrialde latinoamerikarrek babestutako tresna, Latinoamerikaren
finantza-askatasunaren kontrako korrontean txertatzen dena, finantza-mundua-

95 KRUEGER, A. (2002a eta 2002c).
96 Txandaka, “gehiengoaren ekintzan” eta “kontratuzko ikuspegian” oinarritutako ikuspegien aukerak aztertu ziren. KRUE-

GER, A. (2002a).
97 KRUEGER, A. (2002d).
98 CIDSE eta CARITAS INTERNATIONALIS (2003).

rekin duen harremana aldatzeko. Bere finantzamendurako Banku propioa erabi-
liko lukeen Latinoamerika irudikatzea, NFEekiko mendekotasunik gabe, utopia
izatetik aukera jakin bat izatera pasa liteke99. Bankuak diru-molde berriko politi-
kak hedatuko lituzke, harreman politikoen, sozialen eta ekonomikoen eredu sor-
tzailearekin, baita eskualderako Fondo antizikliko bat sortzeko erabakia ere.
Banku berdintzailea, zeinaren bozka ezarritako kapitalarekiko eta, batez ere,
NDFk eta Munduko Bankuak agindutakoarekiko eta bere baldintzatzearekiko
independentea izango litzatekeena.

Berrikuntzarako lerro iradokitzailea CADTMk100 babesten duena da, eta ekintzara-
ko irizpide zehatzak landuko ditu. Irizpideok definitzeko herrialde demokratikoe-
tako parlamentariak gonbidatuta daude. Deklarazioko testuak hau dio101:

“Aitortzen dugu, iraganean, mailegu subiranoetan gehiegikeriak izan direla.
Aitortzen dugu, guk, herrien ordezkari hautatuok, gure herrialdeen zorpetze subi-
ranoari eta maileguaren eskaintzari buruzko erabakiak aztertzeko eskubidea eta
eginbeharra dugula; parlamentari/legegile sinatzaileok konpromiso hauek har-
tzen ditugu: 

• Legez kontrako zorrari buruzko ikerketa garrantzitsuagoei babesa eskaini,
nazioarteko mailegu subiranoei lotuta, gaiaren inguruan nazioarteko adosta-
suna erdiesteko. 

• Gure herrialdeetako gaur egungo exijentziei eta zorrei buruzko kontu-ikuska-
ritza parlamentarioak hasi eta babestu, finantziazioaren eta zorpetze egokia
eta ez-egokia desberdintzeko, eta etorkizunean finantza- eta zorpetze-proze-
dura arduratsuak sustatzeko. 

• Nazioarteko mailegu subiranoetan legitimotasunik ezaren kontzeptuari
legezko indar handiagoa emateko lan egin; batez ere, legediak, mozioak eta
beste neurri parlamentarioak sustatuz eta babestuz. 

• Mailegu subiranoen akordioetan, ardura partekatuaren printzipioaren alde
egin.

99 ATTAC Argentina (2007): sei herrialdeak Argentina, Bolivia, Brasil, Ekuador, Paraguai eta Venezuela dira. Eskualdearen
ekonomia onari esker aipatutako sei herrialdeen kasuan, nazioarteko erreserbak 160.000 milioi dolarrekoak dira.
Misioaren barruan sartzen da Hego Amerikako Nazio Batuen monetaren banku-jaulkitzailea izatea. 

100 CADTM (2007).
101 www.debtdeclaration.org

• Maileguen kontratazio-prozesuetan parlamentuaren parte-hartze handiagoa-
ren alde egin, asmoaren kontakizun zentzuduna eta publikoa eta maileguen
finantza-terminoak eta baldintzak bermatzeko.”

Azkenik, beste ekimen batzuek zor osoaren stockaren osotasunaren epaitza
justu baten alde egiten dute. Horretan kolaboratzen du Epai Zuzenaren eta
Gardenaren Prozesuak (EZGP)102. Proposamen horrek gure arreta bereganatu du.
Hauek dira adierazpen nagusiak:

• Prozesuak herrialde zordun guztiei irekia izan behar du, HIPC herrialdeak
barne. 

• Prozesua abian jartzeak, automatikoki, kanpo-zorraren ordainketa-programa
guztiak bertan behera geratzea lekarke. EZGPk hartzaileekin, putre-fondoe-
kin esaterako, auziak dituzten herrialdeak babestuko lituzke. 

• Zordunek eta hartzekodunek ad hoc eratua izan litekeen epai-talde indepen-
denteko kideak hautatuko lituzkete. Denborarekin, zorraren krisi jarraikiak
tratatzeko instantzia independentea eta iraunkorra instituzionalizatu liteke,
Nazio Batuak bezalako egitura baten baitan, erakunde horrek Garapenerako
Finantziazio-prozesuan duen ardura bereizia kontuan hartuta.

• Zorraren jasangarritasuna talde independente horrek epaituko luke. Taldeak
zorraren jasangarritasuna herrialde zorpetu bakoitzaren testuinguruaren bai-
tan ziurtatu behar du, estatuko sarrerak pobrezia gutxitzeko programak
finantziatzeko beharrekin alderatuak izan daitezen.

• Era berean, hartzaileek eta zordunek berariazko hitzarmena adostuko lukete,
zorraren aurrezkien zati bat txiroenen eta zaurgarrienen alde bideratzeko.
Talde independenteak hitzarmen horri buruzko irizpena ere emango du. 

• Herrialde zorduneko biztanleriak taldean ahotsa izateko eskubidea izango
du, bere ordezkarien bitartez (parlamentariak, merkataritza-ganbera, langile-
sindikatuak, oinarrietako erakundeak, elizak, GKEak, etab.). Taldeak aintzat
hartuko ditu, halaber, hartzaileen interesak, pobrezia gutxitzeko programak
finantziatzeko lehentasunezko beharrak eta herrialde zordunaren epe ertai-
neko eta luzeko interes ekonomikoak.  

30

102 CIDSE Y CARITAS INTERNATIONALIS (2004) eta CIDSE (2007).

• NDFaren papera maileguak ematera mugatuko da. NDFak, dituen kreditu-
funtzioak tarteko, ezin du inolako paper independenterik eduki. 

• Prozesu guztiak, baita erabakiek ere, publikoa izan beharko du. 

VIII. Amaitzeko

Zeinu utopikoa eta ez-ofiziala duten proposamenak mahaigaineratzeko arrazoia
ez da zentzugabea. 

Bere pisua herrialde hartzaileen begi-bistako inkongruentzian oinarritzen da.
Herrialde horiek parte izateaz gain, zordunei zorrak nola eta noiz barkatu eraba-
kitzen duen epaile bakarra dira, eta prozesu horretan zordunek ez dute inolako
ahotsik ezta bozik ere. HIPZ, MDRI edo Pariseko Kluba herrialde aberatsek
herrialde pobreekiko duten determinismoaren adierazle garbiak dira Estutasun
kasuetan, zordunen babeserako egitura juridikoak homologatzeko ezinbesteko
jauzi mentala ez da oraindik egin. Eremu zibilerako eta merkatarirako ordena-
mendu juridikoetan existitzen dena, esaterako, lege konkurtsalak eta bere lehen-
tasunak edo bizirauteko ondasun zenbait babestea, kanpo-zorraren kasuetarako
nazioarteko mekanismorako inspirazio-iturri izan daiteke. Kasu horietan –hala
behar izanez gero– aginte inpartzial batek hartzen ditu gaiaren inguruko eraba-
kiak. Oinarri jasangarriaren gainean, zor subiranoa tratatzeko nazioarteko marko
erregulatzaile independenteak soilik hartu diezaioke aurrea zor errepikariari.
Esparru horrek amore ematen ez duten mailegu-egileen arazo larriari ere hel die-
zaioke. Mailegu-emaile horiek, bidegabeki, beste hartzaile batzuek emandako
arintzeari etekina ateratzen diote.

Legezko neurri zehatz independente eta objektibo zenbait aplikatzeak, aldi bere-
an, Arbitrajerako Nazioarteko Gortea edo Justiziarako Nazioarteko Gortea edo
Zor Subiranoaren Auzitegia sortzea lekarke, non alde guztiak entzungo lirateke-
en. Gorteak diru-itzultzeen kasuei buruzko iritzia emango luke, parte diren eta
gai honetan duten argumentu-protagonismoa bidegabeki kendu zaien alderdi
guztien ardura epaituz, lehendik aipatu diren zor gorrotagarriaren103 eta arrisku
moralaren104 (moral hazard) doktrinak kontuan hartuta.

103 CIDSE (2007).
104 Ikus 45. orrialdeko oharra.

Zorra arintzeko ekimenek, eragiten dion biztanleriaren onerako, Hegoaldeko
herrialdeek pairatzen duten mendekotasun ekonomikoa eta politikoa hausten
lagundu behar dute, herrien subiranotasuna eta autodeterminazioa eta, giza eta
ingurumen-eskubideen erabateko jadanekotasuna sustatuz. Gainera, kobratu
nahi diren zorrak legez kontrakoak direla onartu behar du. Komunitate sozialak
behin eta berriz salatu duenez, zor horietatik asko konstituziorik gabeko edo
usteldutako gobernuek, biztanleriari galdetu gabe, eta doikuntza-, pribatizazio-
eta liberalizazio-politikak abian jartzeko asmoarekin eginak dira.

Zaila da kanpo-zorraren inguruko bidezko hitzarmenak aurkitzea, herrialde emai-
leak, begi-bistakoa den bidegabeko prozeduran, parte eta epaile izaten jarraitzen
duten bitartean. 

